
b. 1. hala hayu nikang rat, ya hetunyan pada sumuwug tang bhwana
kabeh, pada angaturaken kambang tawon, wetning wicitranira san-
gapatih, kang ingaran kala ingaran kala wong, amng kwaken praja
mandala

2. tan sipi malanduh, punang nagara krama, marletik sarwwa tinan-
dur, tawun dadi, murah sarwwa tinuku, sasabmrana madwi, tan
hana bhayawyaadi, kawan pratapa sang katong, amengkwaken
praja mandala, tangeh

3. yan wuwusan pangadyayan ira sri mayadanawa, apan wus pada
umungweng usana bali, pira ta kunang lawasira sri haji ma-
yadanawa, maka catraning bhwana, prapta pwa panguncanging
hyang

4. atitah, umtu medaning adnyana, tansah angambekaken angkareng
budhi, nyapa kadi aku, irsya, makamuka angataken pangacining
dewa, ya hetunyan bhatara hyang ing tolangkir manastapa,

41a. 1. iniring de sang wateking para bhatara munggwing kahyanganning
bali kabeh, umupaksama ri padanira bhatara hyang pramestighuru,
aminta kapatyane sibeda danawä, sinung de bhatara, ya matangnya
inutusing

2. watek dewa dewatha kabeh, mwang resi gana dewa gana, tlas
mareng swargha, mkadi sanghyang indra dumona maring bali,
akeh yan carita gatinya apan sampun munggweng usana, ya ma-
tangnya kna si mayadanawa,

3. bhinajra de hyang indra nguni, pjah pwa maring pangkung patas,
nga, toya dapdap, lawan kaawulan i kala wong, ya hetunyan hana
sinanggah we patanu, tinemwaken mangke, nahan kacaritanya,
sang ratu haneng usana //0//

4. Rengwakna mwah, sapjah ira sri mayadanawa, umantuk pwa yeng
swarghaloka, apanya puruseng rana, ya dumeh anungkap swargha
stana, kunang sampun ira

b. 1. umungguh ing swarghaloka, antyan amanastapa manah ira ni dewi
malini, tumon ri pamanda, bagya nirang kaka, tansah pwa akusah
anangis, i panglwanira bhatara mayadanawa, tan maryya anesel

2. pula kretu, pamanda bagyaning sarira, tangeh yan warnakna
panangis ira ni dyah malini, katambehaning umerang, wkasan
lungha pwa yeng saptapatala, ngatpadha sireng sang ibhu, ni dewi
danuka,

